

ЎЗБЕКИСТОН РЕСПУБЛИКАСИ НОМИДАН
Ҳ У К М

2021 йил май ойининг 17 куни жиноят ишлари бўйича Қўқон шаҳар суди, ўз биносида ВКА режимидаги очиқ суд мажлисида, раислик қилувчи жиноят ишлари бўйича Қўқон шаҳар судининг судьяси М.Улуғбеков, М.Мирзаалиевнинг котиблигида, тарафлардан давлат айбловчиси Ғ.Рўзиев, судланувчи Н.Муйдинова, Н.Рахмонқулова ва уларнинг ҳимоячиси адвокат В.Улкановларни иштирокида судланувчи Муйдинова Нозимахон Одиловна ва Рахмонқулова Наргизахон Маматқуловнага оид 1-1503-2102/401-сонли жиноят ишини кўриб чиқди.
Иш ҳужжатларига кўра:
Муйдинова Нозимахон Одиловна  (Muydinova Nozimaxon Odilovna) 08.04.1986 йилда Қува туманида туғилган, миллати ўзбек, Ўзбекистон Республикаси фуқароси, маълумоти ўрта, оилали, 3 нафар фарзанди бор, муқаддам судланмаган, ишламайди,  Фарғона тумани, Қўрғонтепа МФЙ, Янгийўл кўчаси, 38-уйда яшайди, эҳтиёт чора тариқасида 2021 йил 13 март кунидан қамоқда сақланмоқда, айблов хулоса нусхасини 2021 йил 20 апрель куни олган.
Ўзбекистон Республикаси ЖКнинг 169-моддаси 3-қисми “а” банди билан айбланган.
Рахмонқулова Наргизахон Маматқуловна (Raxmonqulova Nargizaxon Mamatqulovna) 25.03.1989 йилда Фарғона туманида туғилган, миллати ўзбек, Ўзбекистон Республикаси фуқароси, маълумоти ўрта, оилали, 1 нафар фарзанди бор, муқаддам судланмаган, ишламайди,  Фарғона тумани, Қўрғонтепа МФЙ, Янгийўл кўчаси, 38-уйда яшайди, эҳтиёт чора тариқасида муносиб хулқ атворда бўлиш тўғрисида тилхат қўлланилган, айблов хулоса нусхасини 2021 йил 20 апрель куни олган.
Ўзбекистон Республикаси ЖКнинг 169-моддаси 3-қисми “а” банди билан айбланган.
Суд, судланувчи, жабрланувчи ва гувоҳларнинг кўрсатувини, тарафларнинг музокара сўзларини, судланувчиларнинг охирги сўзини тинглаб, жиноят иши ҳужжатларини ўрганиб чиқиб, мавжуд бўлган далилларга баҳо бериб, қуйидагиларни  

А Н И Қ Л А Д И :




Ҳукм нусхаси аслига тўғри:            	                                      


Судланувчи Муйдинова Нозимахон Одиловна 2021 йилнинг 26 январь куни соат 11:00 ларда қайнсинглиси Рахмонқулова Наргизахон Маматқуловна билан олдиндан тил бириктириб, бир гуруҳ бўлгани ҳолда ўзганинг мулкини яширин равишда талон-торож қилиш мақсадида Қўқон  шаҳар “Ризқ-барака” савдо комплексига келиб, бозорнинг 4-қатор, 89-сонли савдо растасида савдо қилаётган жабрланувчи Д.Ибрагимовни харидорлар билан банд бўлиб турганидан фойдаланиб, Н.Рахмонқулова жабрланувчи билан гаплашиб, ўзини гўёки кийим-кечак сотиб олмоқчи бўлгандай кўрсатиб, сотувчини чалғитиб турган вақтида Н.Муйдинова савдо растаси устида турган Д.Ибрагимовга тегишли бўлган ҳар бирининг баҳоси 145.000 сўм бўлган, 4 дона жами 580.000 сўмлик, қора рангли болалар “комплект” кийимларини яширин равишда талон-торож қилиб, ходиса жойидан яшириниб, ўғирланган кийимларни ўзаро бўлишиб сотиб юбориб, шахсий эҳтиёжларига ишлатиб юборган.
Бундан ташқари, Н.Муйдинова 2021 йилнинг 27 февраль куни соат 
14:30 ларда ўзининг жиноий ҳаракатларини давом эттириб, такроран, Н.Рахмонқулова билан олдиндан тил бириктириб, бир гуруҳ бўлгани ҳолда Қўқон  шаҳар “Ризк-барака” савдо комплексининг дастурхонлар сотиладиган 6-қаторига келиб, шу ердаги савдо расталаридан бирида савдо қилаётган жабрланувчи А.Маъмуралиевни кузатиб, атрофда одамлар кўплигидан фойдаланиб, Н.Рахмонқулова сотувчи билан гаплашиб, ўзини гўёки дастурхон сотиб олмоқчи бўлгандай кўрсатиб, сотувчини чалғитиб турган вақтида Н.Муйдинова савдо растаси устида турган А.Маъмуралиевга тегишли бўлган ҳар бирининг баҳоси 60.000 сўм бўлган 10 дона, умумий баҳоси 600.000 сўмлик дастурхонларини яширин равишда талон-торож қилиб, ходиса жойидан яширинишган.
Бундан ташқари, Н.Муйдинова 2021 йилнинг 2 март куни соат 12:00 ларда ўзининг жиноий ҳаракатларини давом эттириб, такроран, Н.Рахмонқулова билан олдиндан тил бириктириб, Қўқон  шаҳар “Ризқ-барака” савдо комплекси ҳудудига келиб, жабрланувчи Р.Кимсановага тегишли бўлган, ичида 1.000.000 сўмлик кийим-кечак махсулотлари бўлган сумкасини атрофни кузатиб, одамлар кўплигидан фойдаланиб, яширин равишда талон-торож қилиб, ходиса жойидан яширинишган.
Бундан ташқари Н.Муйдинова 2021 йилнинг 6 март куни соат 12:00ларда жиноий ҳаракатларини давом эттириб, такроран Н.Рахмонқулова билан олдиндан тил бириктириб, ўзганинг мулкини яширин равишда талон-торож қилиш мақсадида Қўқон шаҳар “Ризк-барака” савдо комплексига келиб, жабрланувчи Г.Юлдашевани кузатиб, атрофида одамлар кўплигидан фойдаланиб, Н.Рахмонқулова сотувчи билан гаплашиб, ўзини гўёки кийим-кечак сотиб олмоқчи бўлгандай кўрсатиб, сотувчини чалғитиб турганида, савдо растаси устида турган Г.Юлдашевага тегишли ичида 300 АҚШ  доллари ва 5.500.000 сўм савдо пуллари бўлган баҳоси 150.000 сўмлик қора рангли сумкани яширин равишда талон-торож қилиб, ходиса жойидан яширинган.
Олиб борилган тергов ҳаракатлари давомида Н.Муйдинованинг яшаш хонадонидан жабрланувчи Д.Ибрагимовнинг кийимлари сотилишидан тушган пулларга сотиб олинган 1 дона “Bebetto” ёзувли қизчалар кийими, 
1 дона оқ рангли болалар женфери, 17 жуфт, ҳар-хил рангли болалар пайпоқчалари, жабрланувчи Р.Кимсановага тегишли бўлган 1 дона, кўк рангли сумка, жабрланувчи А.Маъмуралиевга тегишли бўлган 3 дона дастурхонлар, Н.Муйдинова ва Н.Рахмонқуловани Г.Юлдашевага тегишли бўлган  қора рангли сумка билан бозор ҳудудида ҳаракатлангани акс этган видеотасвирлар ашёвий далил тариқасида  олинган.
Судланувчи Муйдинова Нозимахон Одиловна суд мажлисида, айбига тўлиқ иқрор бўлиб, Н.Рахмонқулова уни қайнсинглиси бўлишини, у билан битта хонадонда яшаб келишини, 2021 йил 26 январь куни Н.Рахмонқулова билан Қўқон шаҳридаги “Рисқ барака” бозорига келиб, кейинроқ исмини билган жабрланувчи Д.Ибрагимовга қайнисинглиси Н.Рахмонқулова ўзини гўёки кийим-кечак сотиб оладиган харидордай тутиб, у билан гаплашиб, чалғитиб турган вақтида раста устида турган сумкада турган болалар кийимларини ўғирлаб, у ердан кетиб юборганини Н.Рахмонқулова билан авто-тураргохда кўришиб автобус ичида ўғирланган кийим кечакларни ўзаро бўлишиб олишганини, ушбу болалар кийим кечакларини кўчада юриб сотиб юбориб, пулларини шахсий эҳтиёжларига ишлатишганини, бундан ташқари 2021 йил 27 февраль куни соат 08:40 ларда Наргиза билан Қўқон  шаҳридаги “Ризқ-барака” бозорига келиб, бозорни жойнамоз ва дастурхонлар сотиладиган қаторга ўтиб, кейинроқ исмини билишича Маъмуралиев Ахрор билан Н.Рахмонқулова ўзини гўёки дастурхон сотиб оладиган харидордай тутиб, ундан бир дона дастурхон сотиб олиб чалғитиб турган вақтида раста устида турган тахлаб қўйилган дастурхонларни яширин равишда олиб, у ердан кетиб юборганини, бозор ташқарисида Наргиза билан кўришиб ўғирланган буюмларни ўзаро бўлишиб  олишганини, бундан ташқари 2021 йил 2 март куни соат 10:00 ларда қайнисинглиси Н.Рахмонқулова бирга Қўқон шаҳридаги бозорга ўғирлик қилиш мақсадида келиб, раста тагида кўк рангли, катта сумкани нарсалари билан бирга турганлигини кўриб, сотувчи харидорлар билан чалғиб турган вақтида ушбу сумкани ҳам сотувчига сездирмасдан олиб кетишганини, яшаш хонадонларига қайтиб келишганларидан сўнг ўзаро бўлишиб сотиб юборганини, бундан ташқари 2021 йил 6 март куни саот 10:00 ларда қайнисинглиси Наргиза билан бирга Қўқон шаҳридаги “Ризқ-барака” бозорига келиб, раста ёнида турган қора рангли аёллар сумкасини қаровсиз турганлигини кўриб, сотувчини чалғитиб, турган вақтида ушбу қора рангли сумкани сотувчига сездирмасдан яширин равишда ўғирлаб кетганини, сумка ичидаги пул маблағларини ўзининг эҳтиёжларига ишлатиб юборганини, шундан сўнг кайнсинглиси билан 2021 йил 13 март куни Қўқон  шаҳридаги “Ризк-барака” бозорига келишганида уларни ИИБ ходимлари тухтатишиб, профилактика инспектори хонасига олиб киришиб, улар билан сухбатлашишганида қилган ишларидан пушаймон бўлиб барча қилган ишларини бўйнига олиб айтиб беришганини, ўтган вақт давомида яқин қариндошлари томонидан жабрланувчиларга етказилган барча зарарлар тўлиқ қопланганини, аёл киши эканини, муқаддам судланмаганини қарамоғида 3 нафар вояга етмаган фарзандлари борлигини инобатга олиб енгиллик беришни сўраб кўрсатув берди.
 Судланувчи Рахмонқулова Наргизахон Маматқуловна суд мажлисида,  айбига тўлиқ иқрор Муйдинова Нозимахон уни келинойиси бўлишини, у билан битта хонадонда яшаб келишини, Нозима опа билан Қўқон  шаҳридаги Янги бозорга доим бирга бориб бозордан кийим-кечак олиб келиб, қўшниларга, қариндош-уруғларга сотиш билан ҳам шуғулланиб туришини, 2021 йил 26 январь куни Нозима опа билан Қўқон  шаҳридаги бозорга нарса харид қилиш учун келиб бозор айланиб, одамлар гавжум жойга келишганида олдиндан келишилгандек кейин билишича Дониёр исмли сотувчи билан ўзини гўёки кийим-кечак сотиб оладиган харидордай тутиб, у билан гаплашиб, уни чалғитиб турганини Нозима опа эса бундан фойдаланиб, раста устида турган майда гулли сумкада турган болалар кийимларини сотувчига сездирмасдан ўғирлаб, у ердан кетиб юборганини, у билан билан авто-тураргохда кўришиб уйига қайтиб келишганларида ўғирланган буюмларни бўлишиб олиб кўчаларда юриб сотиб юборишганини, бундан ташқари, 2021 йил 27 февраль куни соат 08:40 ларда Нозима опа билан Қўқон  шаҳридаги “Ризқ-барака” бозорига келиб, жойнамоз ва дастурхонлар сотиладиган қаторга ўтиб, кейинчалик билишича Ахрор исмли деган сотувчи билан ўзини гўёки дастурхон сотиб оладиган харидордай тутиб гаплашиб, ундан бир дона дастурхон сотиб олганини, Нозима опа ушбу вазиятдан фойдаланиб раста устида турган тахлаб қўйилган дастурхонларни сотувчига сездирмасдан олиб кетганини, бозор ташқарисида ўзаро бўлишиб олишганини, бундан ташқари 2021 йилнинг 2 март куни соат 10:00 ларда Нозима опаси билан бирга Қўқон шаҳридаги “Ризк-барака” савдо мажмуасига келиб, бозор айланиб юришганларида бозорнинг ички кийимлар сотиладиган қисмида раста тагида кўк рангли катта сумкани ичида нарсалари билан бирга турганлигини кўришганини, ўзи сотувчини чалғитиб турган вақтида келинойиси раста остида турган сумкани қўлидаги сумка билан устини беркитиб сотувчига сездирмасдан олиб кетганини, ушбу кийим кечакларни ҳам бўлишиб олиб сотиб юборишганини, бундан ташқари, 2021 йил 06 март куни соат 10:00 ларда келинойиси Н.Муйдинова билан бирга Қўқон  шаҳридаги бозорга келишиб, аёллар ички кийимларини сотаётган аёлнинг растасида қора рангли аёллар сумкаси қаровсиз турганлигини кўриб, ўзи бориб сотувчиси чалғитиб турган вақтида Нозима опаси сотувчига сездирмасдан қора рангли сумкани олиб,  ҳеч кимга билдирмай у ердан кетиб юборганини, сумка ичида пул борлигини билишганидан сўнг, келин ойисини шароити оғирлиги сабабли ушбу пуллардан ўзига олмаганини, ўзларини жиноий ҳаракатларини давом эттириш мақсадида келинойиси билан 2021 йил 13 март куни Қўқон  шаҳридаги “Ризк-барака” бозорига келишганида уларни ИИБ ходимлари тухтатишиб, профилактика инспектори хонасига олиб киришиб, улар билан сухбатлашишганида қилган ишларидан пушаймон бўлиб барча қилган ишларини бўйнига олиб айтиб беришганини, ўтган вақт давомида яқин қариндошлари томонидан жабрланувчиларга етказилган барча зарарлар тўлиқ қопланганини, аёл киши эканини, муқаддам судланмаганини қарамоғида 1 нафар вояга етмаган фарзанди борлигини инобатга олиб енгиллик беришни сўраб кўрсатув берди.
Судланувчи Н.Муйдинова ва Н.Рахмонқуловаларни жиноят содир этганига тўлиқ иқрор бўлиб берган кўрсатувларидан ташқари қуйидаги далиллар йиғиндиси билан тасдиғини топди.
Жабрланувчи Д.Ибрагимов суд мажлисида, 2021 йил 26 январь куни савдо дўконига келиб савдо ишлари билан шуғуллана бошлаганини, шу куни соат 11:00 ларда унинг савдо растаси устига қўйилган ҳолатда турган умумий нархи 580.000 сўм бўлган икки ўрамдаги кийимлар ўғирланганини билиб, 2021 йил 27 январь куни ИИБга хабар берганини, тергов ҳаракатлари давомида судланувчиларни яқин қариндошлари унга етказилган 580.000 сўм моддий зарарни қоплашгани сабабли уларга нисбатан даъвоси йўқлиги ҳақида кўрсатув берди.
Жабрланувчи А.Маъмуралиев суд мажлисида, Қўқон шаҳридаги “Ризқ барака” савдо мажмуасидаги савдо дўконида дастурхон сотиш билан шуғулланиб келишини, 2021 йил 27 февраль куни соат 06:00 ларда укаси Аббосхон билан биргаликда дўконга келиб, савдо қила бошлашганини, тушлик маҳали укаси насиядаги пулларини йиғиштиргани кетган вақтида савдо растаси олдида атрофида одамлар кўпайиб кетганини, шу орада ҳар бирининг донаси 60.000 сўм бўлган, жами 600.000 сўмлик 10 дона дастурхонлари ўғирланганини кейинроқ билиб, Қўқон шаҳар ИИО ФМБга ариза билан мурожаат қилганини, тергов ҳаракатлари давомида унга етказилган 600.000 сўм миқдорида моддий зарар тўлиқ қоплангани сабабли судланувчиларга нисбатан даъвоси йўқлиги ҳақида кўрсатув берди. 
Жабрланувчи Р.Кимсанова суд мажлисида, 2021 йилнинг 02 март куни тахминан соат 08:00 ларда Қўқон шаҳар “Ризқ барака” бозорига рўзгор буюмлари, кийим-кечак сотиб олиш учун келиб, битта растадан эркаклар кийимларини, ички кийимларини сотиб олиб, савдо растасини эгасига айтиб, ичида тахминан 1 млн сўмлик кийим-кечаклари бўлган кўк рангли, брезентдан ишланган сумкасини растани тагига қўйиб, ўзи сал наридаги рўмолча сотиладиган жойга рўмолча сотиб олиш учун бориб, тахминан 
5 дақиқалардан кейин сумкаси турган растани ёнига қайтиб келганида сумкаси йўқлигини билиб, раста эгасидан сумкасини сўраганида у ҳам кўрмай қолганини айтганидан сўнг, ўғирланганини билиб, ИИБнинг 102 қисқа рақамига қўнғироқ қилиб, уларга бўлиб ўтган ҳолатни айтиб берганини, тергов давомида судланувчини қариндошлари томонидан унга етказилган 1.000.000 сўм моддий зарар тўлиқ қоплангани сабабли уларга нисбатан даъвоси йўқлиги ҳақида кўрсатув берди. 
Жабрланувчи Г.Юлдашева суд мажлисида, Қўқон шаҳридаги “Ризқ барака” савдо мажмуасида савдогарлик ишлари билан шуғулланиб, асосан аёллар ички кийимларини сотишини, 2021 йил 6 март куни савдо қилиш мақсадида турмуш ўртоғим Элмурод ака билан бирга савдо жойига келиб, савдо ишлари билан банд бўлишганини, шу куни бозорда одамлар гавжум бўлиб, савдо яхши бўлаётгани сабабли, савдо пулларини ўзига тегишли бахоси 150.000 сўмлик қора рангли сумкасини ичига жамлаб турганини, шу орада сумкаси йўқолганини билганини, сумкаси ичида жами 5.500.000 сўм пуллар, “Халқ банки”га тегишли ичида 50.000 сўм пуллар бўлган пластик карта ва 300 АҚШ доллар пуллар, бахоси 50.000 сўмлик аёллар пудраси, бахоси 40.000 сўмлик “дубай” номли атири бўлганини, тергов давомида унга етказилган моддий зарарлар судланувчини яқин қариндошлари томонидан қоплангани сабабли даъвоси йўқлиги ҳақида кўрсатув берди. 
Гувоҳ Э.Юлдашев суд мажлисида, турмуш ўртоғи Гулнорахон билан Қўқон шаҳрида жойлашган “Ризқ барака” савдо мажмуасида савдогарлик ишлари билан шуғулланиш мақсадида 2021 йил 6 март куни келиб, савдо ишлари билан банд бўлишганини, шу куни соат 11:00 ларда турмуш ўртоғини савдо пуллари йўқолганини, турмуш ўртоғини сумкасида жами 8.500.000 сўм савдо пуллари бўлганини, ушбу ҳолат бўйича ИИБга хабар берилганидан сўнг тергов ҳаракатлари давомида уни оиласига етказилган моддий зарар тўлиқ қоплангани ҳақида кўрсатув берди.
Юқоридагилардан ташқари, судланувчиларни айби, ходиса жойини кўздан кечириш баённомалари ва фотоилова, ашёвий далилни олиш ва кўздан кечириш баённомалари билан ҳам ўз исботини топди.
Шундай қилиб, судланувчи Н.Муйдинова 2021 йилнинг 26 январь куни соат 11:00 ларда қайнсинглиси Н.Рахмонқулова билан олдиндан тил бириктириб, бир гуруҳ бўлгани ҳолда Қўқон  шаҳар “Ризқ-барака” савдо мажмуасида жабрланувчи Д.Ибрагимовни жами 580.000 сўмлик болалар “комплект” кийимларини яширин равишда талон-торож қилишган, Н.Муйдинова ўзининг жиной ҳаракатларини давом эттириб Н.Рахмонқулова билан бир гуруҳ бўлгани ҳолда, 2021 йилнинг 27 февраль куни соат 14:30 ларда такроран, Қўқон  шаҳар “Ризк-барака” савдо мажмуасига келиб, жабрланувчи А.Маъмуралиевни умумий баҳоси 600.000 сўмлик дастурхонларини яширин равишда талон-торож қилишдан иборат, бундан ташқари, Н.Муйдинова  Н.Рахмонқулова билан бир гуруҳ бўлгани ҳолда, 2021 йилнинг 2 март куни соат 12:00 ларда Қўқон  шаҳар “Ризқ-барака” савдо мажмуасига келиб, жабрланувчи Р.Кимсановага тегишли бўлган, ичида 1.000.000 сўмлик кийим-кечак махсулотлари бўлган сумкасини яширин равишда талон-торож қилишдан иборат, бундан ташқари Н.Муйдинова Н.Рахмонқулова билан бир гуруҳ бўлгани ҳолда, 2021 йилнинг 6 март куни соат 12:00ларда жиноий ҳаракатларини давом эттириб, такроран Қўқон шаҳар “Ризк-барака” савдо мажмуасига келиб, жабрланувчи Г.Юлдашевани кузатиб, атрофида одамлар кўплигидан фойдаланиб, савдо растаси устида турган Г.Юлдашевага тегишли ичида 300 АҚШ  доллари ва 5.500.000 сўм савдо пуллари бўлган баҳоси 150.000 сўмлик қора рангли сумкани яширин равишда талон-торож қилишдан иборат ҳаракатлари билан ЖКнинг 169-моддаси 3-қисми “а” бандида назарда тутилган жиноятни қасддан содир этган.
Шундай қилиб, судланувчи Н.Рахмонқулова 2021 йилнинг 26 январь куни соат 11:00 ларда келинойиси Н.Муйдинова билан олдиндан тил бириктириб, бир гуруҳ бўлгани ҳолда Қўқон шаҳар “Ризқ-барака” савдо мажмуасида жабрланувчи Д.Ибрагимовни жами 580.000 сўмлик болалар “комплект” кийимларини яширин равишда талон-торож қилишган, Н.Рахмонқулова ўзининг жиной ҳаракатларини давом эттириб Н.Муйдинова билан бир гуруҳ бўлгани ҳолда, 2021 йилнинг 27 февраль куни соат 14:30 ларда такроран, Қўқон  шаҳар “Ризк-барака” савдо мажмуасига келиб, жабрланувчи А.Маъмуралиевни умумий баҳоси 600.000 сўмлик дастурхонларини яширин равишда талон-торож қилишдан иборат, бундан ташқари, Н.Рахмонқулова Н.Муйдинова билан бир гуруҳ бўлгани ҳолда, 2021 йилнинг 2 март куни соат 12:00 ларда Қўқон  шаҳар “Ризқ-барака” савдо мажмуасига келиб, жабрланувчи Р.Кимсановага тегишли бўлган, ичида 1.000.000 сўмлик кийим-кечак махсулотлари бўлган сумкасини яширин равишда талон-торож қилишдан иборат, бундан ташқари Н.Рахмонқулова Н.Муйдинова билан бир гуруҳ бўлгани ҳолда, 2021 йилнинг 6 март куни соат 12:00ларда жиноий ҳаракатларини давом эттириб, такроран Қўқон шаҳар “Ризк-барака” савдо мажмуасига келиб, жабрланувчи Г.Юлдашевани кузатиб, атрофида одамлар кўплигидан фойдаланиб, савдо растаси устида турган Г.Юлдашевага тегишли ичида 300 АҚШ  доллари ва 5.500.000 сўм савдо пуллари бўлган баҳоси 150.000 сўмлик қора рангли сумкани яширин равишда талон-торож қилишдан иборат ҳаракатлари билан ЖКнинг 169-моддаси 3-қисми “а” бандида назарда тутилган жиноятни қасддан содир этган.
Ўзбекистон Республикаси ЖКнинг 42-моддасида “Жазо маҳкумни ахлоқан тузатиш, унинг жиноий фаолиятини давом эттиришига тўсқинлик қилиш ҳамда маҳкум, шунингдек бошқа шахсларни жиноят содир этишини олдини олиш мақсадида қўлланилади” деб белгиланган.
Ўзбекистон Республикаси Олий суди Пленумининг 2006 йил 
3 февраль кунги “Судлар томонидан жиноят учун жазо тайинлаш амалиёти тўғрисида”ги қарори 3-бандида, “Жиноят кодексининг 8,54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши керак. Жиноятнинг ижтимоий хавфлилик даражаси қилмиш содир этилиши ҳолатлари (жиноий ниятнинг амалга оширилганлиги даражаси ва босқичлари жиноятни содир этиш усули, зарар миқдори ёки келиб чиққан оқибатлар оғирлиги, иштирокчиликда содир этилган жиноятда судланувчининг роли) билан белгиланади” деб тушунтиришлар берилган.
Суд, судланувчи Н.Муйдиновага жазо тайинлашда, юқоридаги Олий суд Пленуми қарори талабларига амал қилган ҳолда уни ушбу жиноятни ғаразли ниятда содир этганлигини жазони оғирлаштирувчи ҳолат деб топиб,  қилмишидан чин кўнгилдан пушаймонлигини, жиноят оқибатида моддий зарар қопланиб, жабрланувчиларни унга нисбатан даъвоси йўқлигини, муқаддам судланмаганини жазони енгиллаштирувчи ҳолат сифатида, эътиборга олиб, ЖКнинг 57-моддасини қўллаб, модда санкциясида назарда тутилмаган озодликни чеклаш жазоси тайинлаш орқали уни ахлоқан тузатиш мумкин деб хулоса қилади.
Суд, судланувчи Н.Рахмонқуловага жазо тайинлашда, юқоридаги Олий суд Пленуми қарори талабларига амал қилган ҳолда уни ушбу жиноятни ғаразли ниятда содир этганлигини жазони оғирлаштирувчи ҳолат деб топиб,  қилмишидан чин кўнгилдан пушаймонлигини, жиноят оқибатида моддий зарар қопланиб, жабрланувчиларни унга нисбатан даъвоси йўқлигини, муқаддам судланмаганини жазони енгиллаштирувчи ҳолат сифатида, эътиборга олиб, ЖКнинг 57-моддасини қўллаб, модда санкциясида назарда тутилмаган озодликни чеклаш жазоси тайинлаш орқали уни ахлоқан тузатиш мумкин деб хулоса қилади.
	Ўзбекистон Республикаси ЖПКнинг 211-моддаси тартибида Н.Муйдинованинг яшаш хонадонидан ашёвий далил тариқасида олинган жабрланувчи Д.Ибрагимовнинг кийимлари сотилишидан тушган пулларга сотиб олинган 1 дона “Bebetto” ёзувли қизчалар кийими, 1 дона оқ рангли болалар женфери, 17 жуфт, ҳар-хил рангли болалар пайпоқчаларни, жабрланувчи А.Маъмуралиевга тегишли бўлган 3 дона дастурхонлар, жабрланувчиларга етказилган зарар тўлиқ қоплангани сабабли судланувчи Н.Муйдиновага қайтаришни, шунингдек жабрланувчи Р.Кимсановага тегишли бўлган 1 дона, кўк рангли сумкани Р.Кимсановага, жабрланувчи Г.Юлдашевага тегишли бўлган  қора рангли сумкани Г.Юлдашевага қайтаришни, бозор ҳудудида судланувчиларни ҳаракатлари акс этган видеотасвирларни жиноят ишида сақлашни белгилашни лозим топди.
	Жабрланувчиларга етказилган моддий зарарлар тўлиқ қоплангани сабабли, Қўқон шаҳар прокурорнинг киритган даъво аризасини қаноатлантирмасдан қолдиришни лозим топди.
       Юқоридагиларга кўра ҳамда Ўзбекистон Республикаси ЖПКнинг 
454-457, 460, 463, 465-468, 471-473-моддаларини қўллаб, суд

Ҳ  У  К  М     Қ  И  Л  Д  И:

Муйдинова Нозимахон Одиловна Ўзбекистон Республикаси ЖКнинг 
169-моддаси 3-қисми “а” билан айбли деб топилсин.
Муйдинова Нозимахон Одиловнага Ўзбекистон Республикаси ЖКнинг 
169-моддаси 3-қисми “а” банди билан ЖКнинг 57-моддаси қўллаб, 3 (уч) йил 6 (олти) ой муддатга озодликни чеклаш жазоси тайинлансин.
ЖКнинг 62-моддасига асосан дастлабки қамоқда сақланган 2 ой 
4 куни унга тайинланган жазодан чегириб ўташ учун 3 йил 3 ой 26 кун озодликни чеклаш жазоси қолдирилсин.
Н.Муйдинова сутканинг соат 20:00 дан соат 06:00 гача бўлган вақтида яшаш жойидан чиқиш чеклансин.
Жазони ўташ муддати Н.Муйдинова Фарғона туман ИИБ пробация бўлимидан рўйҳатдан ўтган кундан ҳисоблансин.
Н.Муйдиновага нисбатан қўлланилган қамоққа олиш тарзидаги эҳтиёт чораси бекор қилиниб, дархол Фарғона вилоят ИИБ 10-сонли тергов ҳибсхонасидан озод қилинсин.
Рахмонқулова Наргизахон Маматқуловна Ўзбекистон Республикаси ЖКнинг 169-моддаси 3-қисми “а” билан айбли деб топилсин.
Рахмонқулова Наргизахон Маматқуловнага Ўзбекистон Республикаси ЖКнинг 169-моддаси 3-қисми “а” банди билан ЖКнинг 57-моддаси қўллаб, 
3 (уч) йил муддатга озодликни чеклаш жазоси тайинлансин.
ЖКнинг 62-моддасига асосан дастлабки қамоқда сақланган 1 куни унга тайинланган жазодан чегириб ўташ учун 2 йил 11 ой 29 кун озодликни чеклаш жазоси қолдирилсин.
Н.Рахмонқулова сутканинг соат 20:00 дан соат 06:00 гача бўлган вақтида яшаш жойидан чиқиш чеклансин.
Жазони ўташ муддати Н.Рахмонқулова Фарғона туман ИИБ пробация бўлимидан рўйҳатдан ўтган кундан ҳисоблансин.
Н.Рахмонқуловага нисбатан қўлланилган муносиб хулқ атворда бўлиш тўғрисида тилхат эҳтиёт чораси ҳукм қонуний кучга кирганидан сўнг бекор қилинсин.
Ашёвий далил тариқасида олинган жабрланувчи Д.Ибрагимовнинг кийимлари сотилишидан тушган пулларга сотиб олинган 1 дона “Bebetto” ёзувли қизчалар кийими, 1 дона оқ рангли болалар женфери, 17 жуфт, ҳар-хил рангли болалар пайпоқчаларни, жабрланувчи А.Маъмуралиевга тегишли бўлган 3 дона дастурхонлар, жабрланувчиларга етказилган зарар тўлиқ қоплангани сабабли судланувчи Н.Муйдиновага қайтарилсин.
Ашёвий далил тариқасида олинган 1 дона, кўк рангли сумкани Р.Кимсановага, бир дона қора рангли сумка Г.Юлдашевага қайтарилсин.
Ашёвий далил тариқасида олинган бозор ҳудудида судланувчиларни ҳаракатлари акс этган видеотасвирларни жиноят ишида сақлансин.
Қўқон шаҳар прокурорнинг киритган даъво аризасини қаноатлантирмасдан қолдирилсин.
Ҳукмдан норози тарафлар ҳукм эълон қилинган кундан бошлаб йигирма сутка ичида, судланувчи ва жабрланувчилар ҳукм нусхасини олгандан сўнг шу муддат ичида шаҳар суди орқали Фарғона вилоят судига апелляция тартибида, протест ёки шикоят келтиришлари мумкин.

